
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্ৰাচীন ভারতবর্ষের রাজনীতি SGS
হিন্দুরাজাদিগের ন্যায় মুসলমানেরাও এ কথা বুঝিতেন। এখন যেখানে সম্বৎসরে একটা দরবার বা “লেবী” হয়, সেখানে হিন্দু ও মুসলমানদিগের প্রাত্যহিক দরবার হইত।
外ö一
“দুর্বল শক্রকে ত বলপ্রকাশপূর্বক সাতিশয় পীড়িত করেন না ?”
তাহা হইলে দুর্বল শত্রুও বলবান হইয়া উঠে। এই দোষে স্পেনের দ্বিতীয় ফিলিপ “নিম্নদেশ” অর্থাৎ হল্যাণ্ড হইতে বহিষ্কৃত হইয়াছিলেন। ইংলণ্ড যে আমেরিক উপনিবেশ হইতে বহিস্কৃত হইয়াছিলেন, তাহারও কারণ প্ৰায় এইরূপ।
তৎপরে,
“দুষ্ট অহিতকারী কদৰ্য্যস্বভাব দণ্ডাহঁ তস্কর লোপ্তসহ গৃহীত হইয়াও তাহাদিগের নিকটে ত ক্ষমা লাভ করিয়া থাকে না ?”
যে দেশে জুরির বিচার আছে, সে দেশের রাজপুরুষদিগকে আমরাও এ কথা জিজ্ঞাসা করি ।
নারদ যে চতুৰ্দশ রাজদোষ কীৰ্ত্তন করিয়াছেন, তাহাও শ্রবণযোগ্য,--যথা,
“নাস্তিক্য, অমৃত, ক্ৰোধ, প্ৰমাদ, দীর্ঘসূত্ৰতা, জ্ঞানবান ব্যক্তিদিগের সাক্ষাৎকার ত্যাগ, আলস্য, চিত্তচাপল্য, নিরন্তর অর্থচিন্তা, অনৰ্থক ব্যক্তির সহিত পরামর্শ, নিশ্চিত বিষয়ের অনারম্ভ, মন্ত্রণার অপরিরক্ষণ, মঙ্গল কাৰ্য্যের অপ্রয়োগ ও প্রত্যুত্থান, এই চতুৰ্দশ রাজদোষ।”
আর একটি বাক্যমাত্র উদ্ধত করিয়া আমরা নিরস্ত হইব
“অন্ধ, মুক, পঙ্গু, বিকলাঙ্গ, বন্ধুবিহীন, প্ৰব্ৰজিত ব্যক্তিদিগকে ত পিতার ন্যায় প্ৰতিপালন করেন ?”
এই প্রকার সারবান এবং এ কালেও আদরণীয় কথা আরও অনেক আছে।

		 এই পাতা শেষ সম্পাদিত হয়েছে ১৫:২৬টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

